
SITUATA POLITIKO-USHTARAKE NE TREVAT
SHQIPTARE LINDORE PAS KAPITULLIMIT TE ITALISE

Né fillim té vitit 1943, me nismén e disa atdhetaréve
shqiptaré nga krahina e Dibrés dhe e Lumés, u vérejt njé lévizje, e
cila synonte organizimin politik e ushtarak té kétyre krahinave, si
dhe té Gostivarit, Tetovés, Prizrenit etj., pér njé kryengritje té
pérgjithshme antifashiste, si dhe kundér c¢do pushtuesi tjetér
eventual, vegmas atij jugosllav. Né njé informaté té Ministrisé sé
Punéve té Brendshme né Tirané, vec tjerash thuhej se, né pjesén e
dyté té muajit shkurt 1943, né Dibér ishte mbajtur njé mbledhje ku
kishin marré pjesé nacionalistét e njohur si: Muharrem Bajraktari,
Abaz Kupi, Cen Elezi, Myftar Kaloshi, Ali Maliqi, Figiri Dine etj.
Temé debati kishte gené: "Shayrtimi i nji programi revolucjonar"*,
Po kjo ministri, sipas burimeve té saj té vértetuara, mé 27 shkurt
té atij viti njoftonte se: "... po formohet nji parti nacionaliste, e cila
po simbas kétyne informatave genka formue." Themelimin e késaj
partie, kjo ministri e sheh nga fakti se: "Né mbledhjen gé u ba né
Dibér u lidh besa gé me i mésye kush, té jené gati me i bamé ballé

! Arkivi Qendror Shtetéror i Republikés sé Shqipérisé (mé tej: AQSH), Fondi 253,
Viti 1943, K. 28, Dosja 342. f. 44.

e me gené solidar me krahinat e tjera. Kjo lidhje bese duket ciltazi
qé asht politike dhe ka lidhje me nji organizaté t& pérgjithshme."?

Krerét e lévizjes sé sipérpérmendur ftuan edhe udhéhegjen
e PKSH-sé¢ té Dibrés, gé té bashképunonin pér njé veprim té
koordinuar, mirépo ajo refuzoi, duke deklaruar se: "Ka me veprue
vetdm simbas instruksioneve qi do t’i jepen prej qendrés sé saj."
Pavarésisht nga refuzimi, nacionalistét dibrané organizuan disa
takime me Haxhi dhe Agif Lleshin, né Magellare dhe né Homesh?,
mirépo, nuk u arrit ndonjé marréveshje konkrete, sepse, si¢ vinte
né dukje Ministria e Punéve té Brendshme: "Shifet nji ashprim
marédhénjesh ndérmjet Partisé Nacionaliste dhe asaj Komuniste".
"Qéllimi i Partisé Nacionaliste, - vazhdonte informata, - asht té
punojé né getési dhe té pérgatitet gé&, né nji eventualitet zbarkimi
té fugive anglo-amerikane né Ballkan, té fillojé veprimin e saj
pérkundér fugive té Boshtit dhe deri né até kohé, gi ata shpresojné
té jeté e afért, té pregatisi popullin moralisht dhe materialisht pér
luftimin”.”

Pérballé dy opsioneve politike, asaj té nacionalizmit
progresiv shgiptar (anglo-amerikan), dhe asaj té "Frontit
Nacionalclirimtar” me né krye PKSH-&, e cila vepronte sipas
diktatit t&¢ PKJ-sé, shqiptarét e viseve lindore, né ményré masive
mbéshtetén opsionin e paré. Pér ta alternativa e duhur ishte ajo e
"Bashkimit Kombétar". Né njé dokument gé gjendet né Arkivin e
Magedonisé, veg tjerash thuhet se deri né vitin 1945, né radhét e
Partisé komuniste té Magedonisé pati vetém gjashté anétaré
shqiptaré pérkatésisht né: Dibér 1 anétar, né Gostivar 1 anétar, né
Kércové 2 anétaré dhe né Kumanové 2 anétaré, né Tetové dhe né
Shkup nuk kishte asnjé anétar partie®. Pérkundér keétij fakti,

2 po aty.

*Po aty.

* AQSH, F. 253, V. 1943, K. 28, D. 342, f. 52.

> AQSH, F. 253, V. 1943, K. 28, D. 342, f. 42.

® lapkaBen apxus Ha Pery6mika Makenonuja (mé tej JJAPM) 1.878.1.9/16.

Késhilli i Pérgjithshém Nacionalclirimtar i Shqipérisé, tentonte me
¢do kusht t’i bindte shqiptarét e kétyre viseve té€ bashk&punonin
me LNC-né magedonase.’

Me kapitullimin té Italisé fashiste (8 shtator 1943), me
iniciativén e disa intelektualéve dhe nacionalistéve shqiptaré nga
té gjitha trojet shqiptare, saktésisht mé 14 shtator 1943, né Tirané
u mbajt njé kuvend kombétar, né té cilin u formua "Komiteti
Ekzekutiv 1 Pérkohshém”, si dhe u vendos té rishpallet pavarésia e
Shqipérisé. Kryetar i Komitetit u zgjodh Ibrahim Bigaku, ndérsa
anétaré: Eqrem Telhaj, Vehbi Frashéri, Bedri Pejani, Mihal Zallari
dhe Xhafer Deva.® Né seancén e paré gé mbajti "Komiteti
Ekzekutiv i Pérkohshém”, u vendos gé té amnistohen té gjithé té
burgosurit politiké shqiptaré, pa marré parasysh bindjet e tyre
politike, ndérsa pér té burgosurit jo shgiptaré u formua njé
komision i posacém, té cilit iu dha kompetencé té ploté pér
vendimmarrje. Vec¢ késaj, né seancé u vendos té léshohet njé
"Thirrje", pérmes sé cilés njoftohej mbaré kombi shqiptar se:
"Simbas vendimit té Kuvendit pér shpalljen e pamvarsisé,
Komiteti Ekzekutiv Provizor ka marré né dorézim drejtimin e
punéve té shtetit deri né formimin e Qeverisé". Mé poshté, né
thirrje, kérkohej: "njé pérkrahje morale dhe efektive" mé e
zgjeruar, si kusht, si¢ thuhet né té: "pér té mujté me e pérmbushé
me fitim misjonin e randé gé kemi marré mbi vedi”. Thirrja
pérfundonte me fjalét: "Besimi n’ardhménin e Atdheut, vendimi 1
premé me i shlye radikalisht gabimet e maparshme, déshira e joné
me i shérue plagét e randa té popullit shgiptar jané mjetet e vetme
gé do té pérdorén nga Komiteti Ekzekutiv Provizor. Asht detyra e
cdo shqiptari me i ardhé né ndihmé Komitetit".? Dy dit& mé pas,
16-21 shtator 1943, né Prizrenu themelua “"Lidhja 1l e
Prizrenit"!®. Né té delegaté nga viset e Shqipérisé Lindore ishin:

” Qerim Lita, KQ i NDSH-sé dhe Azem Marana, Logos-A, Shkup 2011, f. 24-25.
8 Kombi, Tirang, 19 shtator 1943, f.1.

° Po aty.

10 Kombi, Tirané, 23 shtator 1943, f.1; Kosova, nr. 51-52-53, Tirané, tetuer 1943.

Mentor Coku nga Struga, Rustem Imeri dhe Shahin Cami nga
Dibra, Ahmet Lusha, Jusuf Jahja nga Tetova, Remzi Ragipi dhe
Kadri Saliu nga Gostivari, Shefget Shkupi dhe Haxhi Xheladini
nga Shkupi.'* Ndér oratorét e paré, ishte Shefget Shkupi, i cili né
fillim u ndal né géllimet qé duhej té arrinte Kuvendi Kombétar i
Prizrenit, e gé sipas tij ishin "té lidhura ngushté me vullnetin e
pérbashkét té krejt Popullit t¢ Kosovés, Dibrés, Strugés dhe
Tetovés", cka "don me thané", vazhdonte Shkupi, "piké sé pari,
sigurimi i bashkimit té sé gjitha kétyne vendeve me Shqipniné e
Vjetér, sé cilés i pérkasin nga ¢do pikpapje: nga ajo historike, nga
ajo gjeografike dhe nga ajo etnografike; sé dyti, pér té sigurue
ploté€simin e njésis€ s’oné athnike tue pérfshimé né rrethin e
Votrés s’oné kombétare, té shtetit t&€ Liré, té pavarun, Shqiptar, té
gjitha ato Vise gé, pér nji arsye ase pér nji tjetér, fshajné ende nén
robni; sé treti, tue u frymézue nga vepra atdhetare e paharrueshme
e Lidhjes sé Prizrenit, me hedhun, qysh tashti, themelet e nji
organizimi mprojtjeje politike, diplomatike dhe ushtarake té
kétyne té drejtave t€ pamohueshme para ¢do té drejte, edhe para

asaj ma fillestare"*?,

Ndér vendimet mé té réndésishme té Kongresit ishin:
"Kérkesa pér bashkim té pérhershém dhe té pazgjithshém té té
gjitha krahinave té banueme qysh prej mija vjetsh prej
popullsinash shqiptar. Zani i pérgjithshém i té gjithé delegatéve
naléson vullnetin e mbaré popullatés sé kétyne krahinave, gé zé
vendin e njé plebishiti populluer pér két bashkim. Prandaj
kérkojmé shpalljen botnisht té kétij vullneti té shenjté té banoréve
té Kosovés, Dibrés dhe Strugés me Shqipniné; formimi i Komitetit
Qendror me seli né Prizren. Komiteti Qendror té hapé degét e saj
né té gjitha prefekturat, nénprefekturat dhe komunat té krahinave
té Kosovés, Dibrés dhe Strugés, té cilét do té marrin pérsipér
organizimin ushtarak e politik t¢ Kosovés; mbledhjen e té gjitha

1 Fejzulla Shabani, Organizimi dhe formimi i Ballit Kombétar né Magedoni,
Tetové, 2004, f. 200.
12 Kosova, nr. 51-52-53, tetuer 1943.

dokumentave historike, politike dhe diplomatike gé forcojn génien
shqiptare té Tokave té Lirueme, ashtu dhe ngjarjet dhe vuajtjet e
pafund té banoréve té ktyne viseve né kohén e sundimit jugosllav
si dokument né rase njé pageje té arthme....etj"."

Themelimi i1 “Lidhjes II té€ Prizrenit”, sipas shérbimit sekret
jugosllav OZN-a , erdhi me sugjerimin e gjermanéve, té cilét
menjéheré pas kapitullimit té Italisé, vijné né Kosové “nén
parullén ¢lirimi 1 Shqipéris€ nga Italia”, duke u deklaruar
shqiptaréve, se “n€ Shqipéri kané ardhur vetém pér shkak q¢ ta
ruajné shtetin” nga sulmet eventuale dhe se “nuk do t&€ pérzihen né
punét e tyre t& brendshme” Gjithnjé sipas kétij shérbimi, ideja pér
themelimin e késaj organizate erdhi nga shefi i Gestapos né
Mitrovicé — Haisding, ndérsa realizues t& kétij projekti ishin si¢
thuhej “reaksioni shqiptaromadh” né krye me Xhafer Devén, qé
pér synim patén: “mbrojtjen e Kosovés nga sulmet serbe dhe
malazeze, krijimin e Shqipérisé né kufijté e saj etnik™*.

Formimi i "Lidhjes Il té Prizrenit", u pérshéndet ané e
mbané trojeve shqgiptare. Gazeta "Kombi", mé 23 shtator 1943,
njoftonte opinionin shqiptar se: "Viset shqiptare té lirueme, me
anén e nji Kongresi t¢ mbledhun né qytetin historik té Prizrenit,
shpallné me vullnetin e tyne té liré bashkimin me Shqipni”. Mé
tej gazeta vlerésonte se: "me kété bashkim, aspiratat shqgiptare né
Veri dhe Verilindje u-realizuan deri né skajin e mbramé; né kéto
dy drejtime kurgja s’jet jashté vatrés kombétare. Fakt ky, historik
dhe me randési té madhe". Sipas késaj gazete, réndésia historike
éshté se: "pér té parén heré, prej epokés iliriane, kéto vise

paragiten si pjesé té nji shteti shqiptar té liré e té pavarur".™

13 Kombi, Tirang, 23 shtator 1943, f. 1.

¥ Qerim Lita, Referat pér Komitetet Nacional Demokratike Shgiptare, Agjencia
Shtetérore e Arkivave t& Kosovés, Prishtiné 2009, f. 11-12; [Ip»aBeH apXuB Ha
Penybnuka Makenonnja (mé tej JAPM) ®. Bojuo Ucropuckn HWucrutyT,
Mukpodmim 349, 1. 60: Pepepar o Hanmonanno lemokparckum Illunrapckum

Komureruma, beorpan, 1948 rox.
B poaty, f. 2.

Réndési té madhe, themelimit té "Lidhjes Il té Prizrenit", i
dha edhe gazeta "Kosova", e cila né numrin pér muajin tetor né
térési ia kushtoi zhvillimeve pesé-ditore té Kongresit né Prizren.
Né fagen e paré, gazeta né fjalé, shprehte vlerésimin e veté lidhur
me vendimet e Kongresit, gé sipas saj: "Lidhja e rivendosun
ndérmjet véllazénve té vdjerun nuk do té képutet ma", sepse sic
thuhet né té: "do té shkrihemi, po ta lypé nevoja, me rob e robi,
me bij e me bija, me plang e me shtépija, me gja e me pasuni, me
t8 madh e me té vogél, pér ta mprue, pér ta pérjetésue...etj".*®

Ndérkohé qé né Prizren zhvillonte punimet Kongresi i
"Lidhjes Il té Prizrenit", me iniciativé té Kadri Saliut dhe Shuaip
Kamberit u thirrén né Gostivar krerét nacionalisté shqgiptaré té
atjeshém, pér t'u njohur me vendimet ¢ marra né Kuvendin
Kombétar, mbajtur né Tirané, si dhe pér themelimin e degés sé
“Lidhjes II té Prizrenit”. Pjesémarrés né kété takim ishin krerét
intelektualé dhe nacionalisté té kétyre viseve si: Xhemé Gostivari,
Aqgif Recani, Xhevat Kallajxhiu, Shuaip Kamberi, Kadri Saliu,
Xhafer Sulejman Tetova, Mefail Zajazi, si dhe krerét e Lumés
Muharrem Bajraktari, Osman Lita, Zyber Lita etj."’

Nuk kaloi shumé kohé dhe ndodhén disa trazira né Dibér.
Kéto trazira do t’i shkaktojé Svetozar Vukmanoviqi — Tempo, i
cili né fillim té tetorit i dérgoi njé letér Haxhi Lleshit, duke
kérkuar prej tij: "Té ndérmarré masa té rrepta ndaj reaksionit
shqiptaromadh”. Sipas tij, "ky reaksion né¢ Dibér reflektohet edhe
né Kérgové." Ai po ashtu i sugjeronte “mikut” t€ tij q€ mund&sisht
té shkaktonte “pércarje mes ... [njerézve né z€&| duke pérfituar
ndonjé prej tyre”. Gjithashtu “menjéheré té léshohen propaganda
pér etiketimin e té tjeréve”. Tempo, mandej kérkonte qé¢ Haxhi
Lleshi té krijonte né Dibér nj¢ “batalion t& ri dibran, me ushtaré t&
pérzier shqiptaro-macgedonas, ku krahas flamurit shqiptar té valojé

16 Kosova, nr. 51-52-53, tetuer 1943.
7 Q. Lita, KQ i NDSH-s& dhe Azem Marana..., po aty, . 31; Moisi Murra, Jeta
dhe veprimtaria e Aqif Lleshit, Tirang, 2005, f. 103.

edhe ai jugosllav; krejt kjo duhet té béhet né frymé té véllazérim
bashkimit, ku pushteti i ri, gé do té vendoset, té jeté kryeképut
pushtet komunist. Batalioni t& udhéhiget prej magedonéve dhe
shqiptaréve vendas"*®, pérfundonte letrén Tempo.

Reagimi i Tempos, erdhi nga shkaku se Dibrén e Madhe e
cliruan forcat e bashkuara shqiptare. Bashkimi i forcave shqiptare
né krahinén e Dibrés ishte béré menjéheré pas Mukjes. Kjo mund
té shihet edhe nga raporti 1 Sotir Vullkanit dérguar Shtabit té
Pérgjithshém té LNCSH-sé, né té cilin thuhej: "Para se té merrej
Zergani, arritém né nji marréveshje me pariné, ku u formua nji lloj
shtabi me géllim gé té bashképunojmé né lufté kundér okupatorit.
Shtabi pérbéhej prej Figiri Dines, Hysni Demés dhe Esat
Ndreut"".

Menjéheré pas clirimit té qytetit té Dibrés, u vendos
pushteti shqiptar, gé pérbéhej prej dy krahéve, atij nacionalist dhe
komunist. Kjo politiké pér komunistét jugosllav ishte e
papranueshme, prandaj Tempo kérkoi prej Haxhi Lleshit té
zbatonte me pérpikéri, marréveshjen e nénshkruar mes Shtabit té
Pérgjithshém té LNCSH-sé dhe atij t¢ LNCM-sé. Sipas késaj
marréveshjeje, té gjitha territoret shqiptare, qé ishin bashkuar me
Shqipériné nga viti 1941, llogariteshin si territore “maqedonase”,
prandaj né to duhej té vendosej pushteti magedonas. Né letrén gé
Tempo ia dérgoi Sh.P. t& LNCM-s&é, ndér té tjera vihej né dukje,
se bashképunimi politik midis PKM-sé dhe PKSh-sé: “do té
realizohet me ndihmén e ndérsjellét” pér t’u ngrité, si¢ thuhet né
dokument, “pakica nacionale né lufté kundér okupatorit, shumica
e sé cilés sot géndron né shérbim té okupatorit: né radhé té paré
éshté pakica shqiptare né Shkup té Maqedonisé...”.% Gijithashtu,
Svetozar Vukmanoviq Tempo, Kishte arritur ta detyronte PKSH-

8 TAPM, 1. 427. 421. 01.10.1943/1.

¥ AQSH, F. 41. D. 28, viti 1943. Dok. 32.

20 JAPM.®onn. I'nasen 1lItab Ha Makenonuja (254) Jocue 20, 25.07. 1943 ron.,
. 2.

né, mé konkretisht Enver Hoxhén, qé té shpérndante njé garkore
deri te komunistét shqiptaré, gé punonin né Trevat Lindore, gé ta
“rekomandojné politikén komuniste” dhe né mesin e popullsisé
vendore shqiptare: “ta propagandojné véllazérim bashkimin mes
popullit shqiptar me ato jugosllav...”.”* Krahas bashképunimit
ushtarak, ata arritén edhe njé marréveshje ushtarake ku Partia
Komuniste Shqiptare obligohej “té dérgojé ¢eta shqiptare, té cilat
do té jené nén komandén e Haxhi Lleshit né zonén operative i té
Magqedonisé...”.”? Cetave shqiptare, sipas marréveshjes, do t’u
jepej detyré speciale té propagandojné né rajonet shgiptare me
kéto parulla:

1. Pakica shqgiptare pér interesat e veta, duhet qé
bashkérisht me maqgedonasit té luftojé kundér okupatorit dhe
kundér té gjithé bashképunétoréve té saj.

2. Pakica shqiptare pér interesat e veta, duhet té ndérpresé
luftén véllavrasése, té cilén e inspiron okupatori dhe shérbétorét e
tij.

3. Pakica shqgiptare pér interesat e veta, duhet qé
bashkérisht me popullin magedonas, té krijojné UNC-né e
pérbashkét nén komandén e Shtabit té Pérgjithshém té LNC-sé
magedonase.

4. Vetém né kété rrugé pakica shqiptare, bashkérisht me
popullin magedonas, do té marré garanciné gé me té vérteté lirisht
do té vendosé pér fatin e vet né té drejtén e vetévendosjes ...1%,

Marréveshja pér bashképunim politik dhe ushtarak gé u
arrit mes Tempos dhe udhéhegésit e PKSH-sé&, fillimisht do té
kontestohej nga Haxhi Lleshi, i cili né njé letér dérguar SHP té
Frontit Nacionalclirimtar, shkruante: "Né njé dokument gé na
tregoi shoku Tempo, té firmosur nga shoku Koci Xoxe, thuhet se
disa krahina megjithése shumica jané shqiptare, si pér shembull

! TAPM.1.254.Jloc. 21, 08.08.1943 rox, 1.7.
22 JAPM.1.254.20. 25.07.1943 rox. n.2.
% po aty.

Dibra, varen nga Shtabi Magedonas pér organizimin etj. (ky
dokument ka edhe firmén e Tempos dhe té njé pérfagésuesi
grek)". "Nése kjo krahin€, do té mvaret prej Shqipnis€”, shkruante
mé tej Haxhiu, mejtojmé, natyrisht, dhe t& mirén e popullit
magedhonas simbas parimit t’oné (K). E mvarmja e Dibrés nga
Shtabi Magedhonas bén pérshtypje té kege edhe né krahinat e tjera
si, pér shembull, né Kércové, né Gostivar, né Strugé e tjera,
ndérsa, e kundérta, ban pérshtypjen ma té miré, megé neve jemi té
njohur né ato ané dhe i mbyllet rruga njéheré e pérgjithnjé (deri sa
té forcohemi ne) ¢do rruge reaksionare".** Nga Ky reagim gé vjen
prej Haxhi Lleshit, shihet garté se kishin nisur pérplasje dhe
mospajtime edhe né shtabin e tij, prandaj ai kérkonte qé
pérkohésisht, si¢ thekson né letér, "deri sa té forconemi”, krahina e
Dibrés té ishte e varur prej Shtabit té Pérgjithshém té LNCSH-sé.

Nése shikohet pérmbajtja e marréveshjes né té cilén Partia
Komuniste Shqiptare obligohej gé, krahas propagandimit politik,
té dérgonte edhe ceta ushtarake, té cilat do té vepronin sipas
direktivave té Shtabit té Pérgjithshém magedonas, atéheré mund
té konkludohet se krijoheshin premisa pér lutjen e véllavrasjes
né kéto treva. Koha kur éshté nénshkruar kjo marréveshje
pérputhet me bisedimet e Mukjes, andaj nga kjo del se “Fronti
Popullor”, “Mukjen nuk e konsideronte si njé projekt me karakter
afatgjaté mbarékombétar, por si njé reklamé para opinionit
shqiptar, g8 me kalimin e kohés ajo té hidhej poshté. Ndikimi
jugosllav ishte tepér 1 madh, andaj Tempo, Popovici dhe
Mugosha, nuk patén véshtirési t’i imponojné projekte
antishqiptare krahut komunist shqiptar.

Né ndér kohé&, mé 17-20 janar 1944, Komiteti Qendror i
"Lidhjes Il té Prizrenit"”, , organizoi kuvendin té jashtézakonshém,
né té cilén morri pjesé e téré struktura politike dhe ushtarake e saj.
Né té, té pranishmit lidhén besé se: "Do té veprojné pikérisht,
ashtu si¢ patén béré t€ parét e médhej, 65 vjet mé par€, pér t’i

24 AQSH, Fondi 41, dos. nr.28, viti 1943, f1.25.

dalun zot me ¢do ¢cmim tokés sé té parvet".” Lidhja e besés,
shpejt u zgjerua edhe né prefekturat, nénprefekturat dhe komunat
ku vepronte organizata e "Lidhjes Il té Prizrenit" pér trevat
lindore. Né kété drejtim, Shefqget Shkupi, u autorizua nga Komiteti
Qendror, gé té formoheshin komisione té besélidhjes, né Shkup,
Tetové dhe Gostivar. Né raportin e Komandés sé Pérgjithshme té
xhandarmérisé shqiptare, njoftohemi se: "...mé datén 23 Kallnuer-
1944, n’orén 10 para dite, né Zyrén e N/Prefekturés Gostivarit, tue
gené prezenté edhe Rreth-Komandanti, jané mbledhé parija e
Gostivarit si edhe disa nénpunésa, dhe né mest té tyne ashté
ndodhun dhe ish kolonel Shefget Shkupi, i ardhun nga Tetova, dhe
i cili ka kérkue me pretekst se genka i dérguem prej Komitetit té
mbrojtjes Kosovés t& lidh bes.".*® Mé pas, raporti, njoftonte se:
"Né lidhjen e besés asht kérkue gé té formohej nji komisjon me
kryetar e antar, ku si antaré do té ishte edhe Komandanti Rrethit
atyshém".?’

Organizimi dhe veprimet konkrete, té "Lidhjes Il té
Prizrenit”, e pamundésuan, depértimin e njésive partizane
jugosllave, né “tokat e liruara” shqiptare. Pér kété arsye, mé 26
mars 1944, komandanti i Korpusit Il sulmues jugosllav, Peka
Dapcevig, 1 shkruante njé letér, Shtabit té pérgjithshém té
LNCSH-sé, ku fillimisht ankohej se: "Komiteti i Kosovés ka arrit
té béj bashkimin e popullit né veri dhe veri-lindje té Shqipérisé né
luftén kundra nesh, dhe ka arritur ta bindé até popull se ne jemi
ushtria "serbe" dhe "komuniste", dhe me kété e ka frikésuar...”.?
Né vazhdim, Dapcevici, e paraget géndrimin e Shtabit té
Pérgjithshém té LNCJ-sé. Ai ua bén té garté udhéheqgjes sé Frontit
NCL té Shqipérisé se nuk duhej té shpresonin pér lévizje kufijsh.

% Tahir Zajmi, E drejta me i dalé zot vetvehtés, Lidhja e Prizrenit, Prizren, 9 prill
1944, f. 1.

%6 AQSH, F. 152, D. 178, v. 1944, fl. 4.

7P aty.

%8 AQSH, F. 41/AP, D. 136, v. 1944, fl. 2-4.

"Ju e dini, theksonte ai, se ne géndrojmé né até, se as njé
péllémbé té tokés toné, pér lirin e sé cilés ne luftojmé tash mé tre
vjet dhe japim djemté mé té miré té vendit toné, nuk do t’ua japim
askujt, ag mé pak atyre té cilét kané arrit té grabisin disa krahina
tona me ndihmén e forcave okupatore".?®

Sic¢ shihet, politika e PKJ-sé, nuk ndryshonte nga politika e
méparshme hegjemoniste serbe, pérkundrazi, strategjia e saj, kur
béhet fjalé pér céshtjen shqiptare, ishte vazhdimési e strategjisé
serbe té viteve té para té shekullit XX-té. Kété mé sé miri mund ta
shohim nga qéndrimi i PKJ-sé, gé Dapgeviqi ua pércolli,
udhéhegésve té PKSH-sé, i cili pér shumé cka pérputhej me
memorandumin e Vlladan Gjorgjeviqit, dérguar Fugive t¢ Médha
né Londér né janar té vitit 1913, ku ndér té tjera né té thuhej: "A
thua do té mundet sot Evropa pas fitores sé ushtrisé sé krishtere,
edhe até né njé lufté legjitime té zhvilluar, té vetésakrifikohet pér
hir té atyre gjakpirésve dhe dhunuesve dhe té kérkojné nga ne qé
tokén, té cilén ushtria joné e ka fituar nga Turgia dhe nga
shqiptarét, t’ua dorézojmé pikérisht t€ njéjtéve shqiptaré, té cilét
kohé mé paré e kané uzurpuar até toké. Edhe nése Evropa
déshiron dicka té tillé t& béjé, populli serb asnjéheré nuk do ta
lejoj até...".*°

I vetmi ndryshim, gé ekzistonte tridhjeté vjet mé pas,
géndronte né faktin se Tito dhe PKJ, tashti si mashé, pér zbatimin
e késaj politike antishqiptare, kishte PKSH. Kjo shihet edhe né
vazhdimin e letrés sé mésipérme, ku shprehimisht thuhej:

"1/ éshté e nevojshme é forcat Tuaja pjesérisht té
orientohen né drejtim té Shqipérisé sé veriut dhe Kosovés, me
qéllim té veprimit té pérbashkét me forcat tona;

2/ q€ pandérpreré t’i sqaroni popullit né Shqipériné e
veriut géllimet e luftés soné, gé té pengoni intervenimin ndaj nesh
e njésive ushtarake nga ajo ané;

# po aty.
% Vlladan Gjorgjevig, Arnauti i Velike Sile, Beograd 1913, god. fl. 176-177.

3/ nevojitet njé lidhje sa mé té forté me ne, e gé kjo lidhje e
njésive tuaja dhe tonat té kené sukses sa mé té larté politiko-
ushtarake, si né luftén e tanishme kundér okupatorit, ashtu edhe né
luftén kundér reaksionit, i cila éshté i lidhur me okupatorin, si sot
ashtu edhe nesér".>

Mbéshtetur né kérkesén jugosllave, Enver Hoxha mé 15
prill 1944, urdhéroi UNCSH-sé, gé brigadat e saja té kalonin né
veri té Shqipérisé.*® Njé dité mé pas, Liri Gega, i shkruante Enver
Hoxhés, duke e njoftuar se nisja e brigadave né drejtim té veriut
do té fillonte nga data 17 prill. "Brigada e 1-ré me ne (Liri Gega-
Q.L.) do té veproj Verce-Shpat, shkruante Liria; brigada e V me
Mehmetin do té veprojé né Sulové dhe deri Ballsh .. forcat e
brigadés sé IV, té cilat kané mbetur, do té marrin drejtim pér
Mokér..".*® Mé pas né letér, Gega, shprehet: "Do ta godasim
armikun, do té spastrojmé terrenin nga forca reaksionare dhe do té
punojmé politikisht dhe organizativisht..".*

Pér sa mé sipér, garté shihet se PKSH, i zbatonte me
pérpikméri direktivat gé vinin nga PKJ, madje edhe atéheré kur
kjo e fundit kércénohej se né asnjé ményré nuk do té lejonte
bashkimin e Kosovés me Shqipériné. Pérderisa politika e PKSH-
S, pér sa i pérket ¢éshtjes sé Kosovés, dirigjohej nga PKJ, né anén
tjetér, "Lidhja Il e Prizrenit", népérmjet kreut mé té larté té saj
politik, né ményré té argumentuar, e njoftonte opinionin e gjeré
shgiptar dhe ndérkombétar, se politika e PKJ, nuk éshté asgjé
tjetér, vec se vazhdimési e politikés hegjemoniste serbe. Késhtu,
Bedri Pejani, né njé shkrim botuar né gazetén "Lidhja e Prizrenit",
mé 28 maj 1944, vec té tjerash shkruante: "Partija komuniste
Jugosllave pérbuzé me krejté shejet simptomatike té nji
kolektiviteti isterik c¢cdo forc€ t’organizueme shtetnore a po

31 AQSH, F.41/AP, D.136, Viti 1944, fl. 2-4.

%2 Bernd J. Fischer, Shqipéria gjaté luftés, 1939-1945, Cabej, Tirané 2004, f.271.
% AQSH, F.14/AP, D.78, V.1944, fl. 2.

% po aty.

nacjonale Shqgiptare. Cdo punim ndértimtar asht pér te nji krim
apo nji trathti”. Duke e komentuar politikén e PKJ, pér sa i
pérkiste Kosovés, Pejani, shtonte: "Ajo kérkon qé edhe Kosova té
transformohet né nji zoné anarshijet, né nji zoné gérmadhash".
Mirépo, sipas tij, "nji géllim i tillé nuk mund té realizohet né nji
Kosové t’organizueme. Pra, shkaku i1 pérbuzjes asht fare i garté:
Kosova nuk asht nji vend i tillé ku aventurat mund té zhvillohen
aqé leht€. Populli i Kosovés nuk ka shkue n’anarshi edhe at heré
kur Kosovari né shpi té vet e né tok té vet ishte ba bulku i shkjaut,
jo pse i pélgente kjo robni mizore, por sepse aj ishte i sigurté se nji
dité shkjau do té shporejé prej kéndej pér té shkue né vend té
vet.."®, theksonte veg tjerash kryetari i "Lidhjes 1l té Prizrenit",
Bedri Pejani, né komentin e tij.

Rol té réndésishém, né ngritjen e vetédijes kombétare, né
até periudhé, pa dyshim luajti paria intelektuale dhe nacionaliste
shqgiptare, pérkatésisht figura si: Bedri Pejani, Tahir Zajmi,
Shefget Shkupi, Shuaip Kamberi, Kadri Saliu, Shemsi Hatipi,
Xhemé Gostivari, Mefail Zajazi, Sulé Hotla etj., si dhe rinia
intelektuale, e krijuar gjaté viteve 1941-1944, né krye té sé cilés
géndronte Azem Marana. Ky personalitet, edhe pse né moshé
shumé té re, me téré potencialin e tij mendor dhe fiziké, u
pérgendrua né zgjidhjen e problemit kombétar. Né kété drejtim, ai
u aktivizua gjaté punés si mésues né Gajre té Tetovés®, mandej si
zédhénés 1 komitetit té "Lidhjes Il té Prizrenit" pér garkun e
Tetovés,””  dhe si gazetar fillimisht né gazetén "Lidhja e
Prizrenit"*®, mé voné edhe né "Zanin e Sharrit".*® Shkrimet e tij,
qé gjithmoné patén synim bashkimin kombétar, zgjuan interesim
té jashtézakonshém tek lexuesit shqiptaré. Né njé shkrim, politiko-

% Bedri Pejani, Nji pérgjegje: Lidhja e Prizrenit, 28 maj 1944, f. 1.

% Shkolla fillore "Muzaka"- regjistri i pérditshém - mésues Azem Marana.
%7 zani i Sharit, Tetové 12 tetor 1944.

% Lidhja e Prizrenit, Prizren, 23 mars 1944,

% zani i Sharit, Tetové, 18 tetor 1944.

historik, me titull "Qéllimet zaptuese té sérbve déshtuen, kufijt qé
na ndajshin u - zhdukén", botuar né "Lidhjen e Prizrenit", mé 7
maj 1944, Azem Marana e pérshkruaja késhtu politikén zaptuese
serbe: "Vendi i yné, qysh prej kohnave ma té vjetra, ka pasé lloj-
Iloj okupasjonesh: por prej té gjithave ma i tmershmi ka gené ai i
serbve tash né periudhén e fundit”...: "Ma nuk na ndan asgjé prej
nanés, kufijt gé na ndajshin u zhdukén, pengesat gé na pengojshin
bashkimin u larguan njiheré e pérgjithmoné”. Pér té, rol
vendimtar, né ngritjen e vetédijes kombétare né trevat lindore, pati
inteligjenca shqiptare, e ardhur né ndihmé nga brendia e
Shqipérisé, pér té cilét ai shkruante: "Shofim népér rrugét e qytetit
t’oné, bile edhe népér katundet ma té€ largéta, profesorat t’oné,
mésuesit t’oné, nénpunsat dhe oficerat t’oné, té cilét 1 jané pérvesh
punés me gjith shpirt pér me mbajt ekuilibrin né viset t’ona, né
kéto dité té véshtira né té cilat bota po mbytet né gjak....
Ekzistenca e Shqipnis Ethnike mund té sigurohet vetém me
bashképunimin t’oné, pérndryshe na pret nji katastrof e
tmershme..".*°

Mesazhi, i Azem Maranés, ishte mé se i sakté, sepse
propaganda qé zhvillohej nga PKJ dhe satelitét e saj t¢ mbuluar
nén petkun e PKSH, né ¢do ményré tentonin pércarjen e parisé
intelektuale dhe nacionaliste shqiptare. Kjo shihet edhe nga letra e
Fadil Hoxhés, dérguar SH.P. t¢ LNCSH-s&, né té cilén veg tjerash
al shkruante: "Lidhja e Prizrenit, Iredentizmi dhe aty-kétu
Zogizmi, nén parrullén mprojtja e kufijve, Shqipnija Etnike, ¢ojné
nji pjesé té miré té masés shqiptare né lufté pér mprojtjen e
kufijve, qé ka vu fashizmi, kundra ushtris s’oné (jugosllave-Q.L.)
nacional clirimtare... Urrejtja shoviniste, e mbjellun nga
hegjemonistat serbé dhe mprehur nga okupatorrét dhe trathtarét e
popujve t’oné dhe friga e kthimit t€ kohés s€ vjetér, bajné qé
Kosmeti té bahet baza ma e rrezikshme reakcionare kundér
l1évizjes s’oné nacional c¢lirimtare dhe asaj tujes por ardhja e

0 Po aty, Lidhja e Prizrenit, 7 maj 1944 fq.3.

brigadave shqiptare né kété terren kishte me pérmbys planet e
okupatorrit dhe té reakcionaréve tue e kéthye kété terren prej
bazés sé reakcionit né bazé liridashése...".**

Faktet e dokumentuara déshmojné, se shqiptarét jashté
Shqipérisé politike té 1913-és, fugishém géndronin né linjén e
politikés té "Lidhjes 11 té Prizrenit", dhe se forcat komuniste
jugosllave e kishin té véshtiré té shkelin né kéto toka shqiptare pa
ndihmén e brigadave komuniste shqiptare. Ishin pikérisht kéto
arsyet kryesore, qé komunistét jugosllavé kérkuan vendosjen e
brigadave partizane shgiptare né kéto vise. Keété e shohim edhe
né letrén e anétarit t¢ SH. P. t&¢ LNCM-sé, Cvetko Uzunovski —
[me pseudonimin] Abaz, dérguar SH.P t¢ LNCSH-sg, né té cilén
ai shkruante: "Me ardhjen e divizionit t’uaj né Shqipniné e
mesme, me bamjen e planeve té pérbashkéta aksionesh té
njésiteve t’uaja dhe t’onave, na mundemi shpejt€¢ dhe me siguri
me e thye reakcionin...” “Thymja e reakcionit, vazhdonte
Uzunovski, né Shqgipniné e mesme dhe né terrenin e Dibrés,
Kércoveés, Strugés, Tetovés dhe Gostivarit, do té thoté ...té krijosh
kondita pér me shvillue luftén né Shqgipniné e veriut dhe né
Kosové dhe lidhjen e Ushtrisé Nacional-Clirimtare té Shqipérisé
me Ushtriné Nacional Clirimtare t& Jugosllavisé".*?

Pér rrjedhojé, Enver Hoxha, pérmes letrés dérguar né
gershor té vitit 1944, e njoftonte SHP té LNCM-sé, se udhéheqgja e
FNCSH-sé dhe personalisht ai, né térési pajtoheshin gé zhvillimet
ushtarake kundér forcave nacionaliste shqiptare: "..né sektorét e
Dibrés, Peshkopis, Librazhdit, Strugés, Kicevés, Gostivarit dhe
Tetovés té bahen té kombinuara ...", sepse, si¢ shprehet ai né letér,
"Kemi bindjen se ndérmarrjet e pérbashkéta do té japin rezultate té
mira, do t’i japin nji hov té ri luftés né até sektor, do té
mobilizojné popullin e atyre krahinave rreth frontit nacional
clirimtar té Jugosllavis dhe té Shqipéris dhe kéto veprime té

“AQSH, F. 41/AP, D. 135/1,v.1944, fl. 1.
*2 AQSH, F.41/AP, D.135, v. 1944, fl.6.

pérbashkéta do té kené reprekusione té thella né Kosové, ku do té
hapen perspektiva lufte té gjéra dhe pjesémarja mé aktive né lufté
té popujve té Kosovés né frontin nacional clirimtar tuajin dhe né
ushtérin Glorioze té popujve té Jugosllavis e udhéhequr me ag
brio prej komandatit t’uaj t& madh Mareshalit Tito".*?

Dérgimi i1 brigadave komuniste shqiptare, né krahinat e
lartpérmendura, ishte kérkesa e hershme e kreut udhéhegés té PKJ,
andaj nuk ishte e rastit g€, menjéheré pas késaj letre té Enver
Hoxhés, té pasonin urimet e pérzemérta si nga SHP i LNCM, po
ashtu edhe nga veté Tito, drejtuar Enver Hoxhés. Né letrén
pérshéndetése, q¢ SHP i LNCM i dérgonte Enver Hoxhés, veg
tjerash, thuhet: "Ne krenohemi dhe ia urojmé  emrimin
Komandanté Supremé, dhe gradén Gjeneral - kolonelé shokut
Enver Hoxha, dhe i déshirojmé suksesé né luftén heroike gé po e
zhvillon populli shgiptaré dhe ushtria e saj heroike LNC nén
udhéhegjen e djemve mé té miré té popullit Shgiptaré...".**
Ndérsa, Tito, né letér fillimisht shpreh "krenariné e admirimin pér
luftén kémbengulése dhe té pakursyer té patriotéve shqiptaré pér
liriné kombétare kundér okupatoréve fashisté dhe veglave té
tyre..", pér té vazhduar: "Ndérmjet vllazérimit me armé lindi
dashurija e madhe midis popujve té Jugosllavisé dhe forcave
clirimtare té Shqipérisé..".*

Né njé situaté, kur PKSh, ishte nén ombrellén e PKJ,
misionarét anglezé, e kishin té garté se ishte e pamundur té
krijohej njé "front i pérbashkét antifashist, mes shqiptaréve dhe
jugosllavéve”, sidomos kjo né tokat shqgiptare gé ishin bashkuar né
vitin 1941. Prandaj, ata, nga dhjetori i vitit 1943, filluan misionin
e tyre né zonat veriore té Shqipérisé, duke mbajt disa takime me

krerét nacionalist si: Muharem Bajraktari, Abaz Kupi, Gani

*3 AQSH, F.41/AP, D.135, v.1944, fl.6/1.
* AQSH, F.41/AP, D.135, V.1944, fl.7.
*> AQSH, F.41/AP, D.135, V.1944, fl.2.

Kryeziu, Figiri Dine, Sherif Lita, Cen Elezi, Selman Riza, Shefget
Shkupi etj..

Njé takim i tillé u mbajt né dhjetor té vitit 1943 né
Gjakové, respektivisht né shtépiné e Hasan Kryeziut, ku, krahas
tij, mori pjesé edhe njé major britanik, si edhe Halim Spahia,
Selman Riza, Ejup Binaku dhe Rexhep Meta. Né mbledhje u
vendos té krijohej "Komiteti Nacional Demokratik Shqiptar”, me
kryetar Selman Rizén, si dhe t&€ shkohet menjéheré né “formimin e
cetave t& armatosura nén komandén e Ejup Binakut”.*

Ndér pikat mé té réndésishme té programit t¢ KNDSH-sg,
ishte “rregullimi demokratik 1 Kosovés né kuadér t€ Shqipérisé”.
“Ne nuk jemi kundér Rusisé dhe partizanéve, mirépo ne nuk kemi
besim te té huajt dhe déshirojmé ta mbrojmé Kosovén nga té
gjithé ata q€ déshirojné ta okupojné at€”, thuhej ndér t€ tjerave né
program®’.

Njé mbledhje tjetér me réndési mes "KNDSH" dhe
misionaréve britaniké u mbajt né muajin shkurt 1944, né shtépiné i
Din Dobroshit, né té cilén u mor vendimi, si¢ thuhet né njé
dokument t&¢ OZN-&s g€ "Kosova patjetér duhet t’i bashkéngjitet
Shqipérisé”. Krerét e KNDSH-sé, kérkuan nga misionari britanik,
qé “cetat ushtarake té organizatés té furnizoheshin me pajisje
ushtarake nga Britania e Madhe."*® Njé muaj pas kétij takimi, né
fshatin Gjinovcé té Suharekés u mbajt njé mbledhje tjetér, ku
morén pjesé Selman Riza, Sokol Dobroshti, Qazim Bllaca, Halim
Spahia, dhe Nuredin Haliti. Né mbledhje u vendos gé Qazim
Bllaca, té formonte cetén antifashiste pér rrethin e Suarekés,
ndérsa furnizimi i saj do té béhej nga Britania e Madhe népérmjet

“® TJAPM. F.VII, M.348, 1946 god.,str.1-60.

*" Qerim Lita, Referat pér Komitetet Nacional Demokratike Shqiptare, po aty, f.
15-18; JAPM. @ Bojuo Ucropucku UuctutyT, po aty.

*8 po aty.

Mehdi Elezit*, i cili me direktivén e britanikéve né kété kohé, nga
Dibra u vendos né Prizren.*

Me formimin e "Komitetit Nacional Demokratik", tashti né
tokat e cliruara shqiptare, vepronin dy organizata kombétare, gé
kishin njé géllim "Clirimin dhe Bashkimin Kombétar". Né kuadér
té kétyre organizatave (Lidhja 11 e Prizrenit dhe KNDSH),
géndronte mbaré popullata shqiptare, si né Kosové, ashtu edhe né
Shkup, Kumanové, Tetové, Gostivar, Dibér, Kércové dhe Strugé.
Pikérisht, ishin kéto arsyet, gé komunistét jugosllavé insistonin gé
me ¢do kusht té vendoseshin brigadat komuniste shqiptare né kéto
vise. Né anén tjetér, Britania e Madhe mendonte si ta parandaloj
gjakderdhjen né krahinat shqiptare, gé ishin nén kontrollin e
organizatave nacionaliste shqgiptare, e ¢gé rrezikoheshin té
pushtohen nga komunistét jugosllavo-shgiptaré. Né kuadér té
késaj politike, Qeveria e Britanisé sé Madhe, mé 30 gershor 1944,
hartoi njé plan sekret, lidhur me kufijté e ardhshém té Shqipérisé.
Sipas kétij plani, tokat shqiptare gé ishin bashkuar me Shqipériné
né vitin 1941, do té duhej té ndaheshin pérgjysmé mes Shqipérisé
dhe Jugosllavisé. Késhtu sipas kétij plani :

"Kufiri Shqiptaro-Jugosllav duhet té ndjeké kurrizin malor
midis sistemit lumor té Adriatikut e sistemeve té Detit té Zi dhe
Egjeut d.m.th., késhtu ai do t¢ mund té ndryshohej né ményré qé
té shkojé nga veriu gjaté maleve té larta midis Plavés dhe Pecit
(Pejés-Q.L.), té rrotullohet né drejtim té lindjes gjaté kurrizit
malor midis Drinit t& Bardhé dhe Sitnicés (do té thoté gjaté
lartésive midis Metohisé dhe rrafshinave t&é Kosoveés, duke ndaré
késhtu midis dy shteteve krahinén té marré nga Jugosllavia dhe
dhéné Shqipérisé né kété lokalitet mé 1941), té futet né drejtim té
jugut gjaté kreshtés sé maleve té larta, né lindje té Prizrenit dhe té
Dibrés, té arrijé Ligenin e Ohrit midis Ohrit dhe Strugés. Kufiri

*9 | véllai i Cen Elezit, pérkatésisht i biri i Elez Isufit, i cili mbante lidhje me
misionin ushtarak anglez.
%0 pg aty.

veriperéndimor i Shqipérisé relativisht nuk ka réndési. Kufiri i
vendogslur mé 1941 etnikisht éshté mé i miré se ai qé ekzistonte mé
paré".

Njé plan tjetér, gé gjithsesi ishte mé i favorshém pér
céshtjen shqiptare, paragiste plani i njé vézhguesi amerikan. Ndér
té tjera ai pérfshinte edhe pikat gé po paragiten né vazhdim:

"...Né njé kohé sa mé té shpejté duhet gé rreth 5 000
ushtaré amerikané té dérgohen pér té pushtuar Tiranén e Durrésin,
me géllim:

a/ Té risigurojé shqiptarét gé Amerika, tek e cila shqiptarét
kané besim, interesohet pér fatin e tyre.

b/ Té ndalojé ndonjé okupacion té mundshém nga trupat
ruse dhe té ndalojé planin pér té futur Shqipériné né njé bllok sllav
ballkanas.

c/ Té ndaloj mundésiné e F.Nac.Cl., né gofté se ai i mund
kundérshtarét e tij, qé t¢é mohojé té drejtén e aleatéve pér té
pushtuar Shqipériné. Ky nuk éshté veprim i papélgyeshém.

¢/ Té ndalojé Iluftimet midis nacionalistéve dhe
partizanéve né kufijté e territoreve té tyre, gé do té jené caktuar.

d/ Té pérgatitet pér té pasur njé forcé té gatshme pér té
invaduar Kosovén, né qofté se do ta lypi nevoja.

e/ Té ndalojé afrimin e métejshém té F.Nac.Cl. me Titon e
me ruset.

... Uné jam i mendimit gé aleatét té pushtojné Kosovén,
ose té dérgojné komision atje..

Aleatét duhet té premtojné mbrojtjen e popullatés
shqiptare, gé jané pér bashkimin e Kosovés me Shqipériné dhe ata
duhet té jené gati té véné né jeté premtimet e tyre me ané té forcés
ushtarake, né qofté se ata kané shpresé gé kjo gjé do té pritet miré
nga shqiptarét mbrenda dhe jashté Shqipérisé..".>?

5L Arkivi i Institutit t& Historisé, Tirané (mé tej: AIH), A-V.159; Fondi i Arkivit té
Londrés (Foriegn Office-London ( né vazhdim FO) 371/43567, Nr.10439.
*2 AIH, FO.371/43554,Nr.16079/39/G-fl. 7.

Fatkegésisht, ky plan nuk u pranua nga aleanca anglo-
amerikane, pér shkak presionit qé béhej nga ana e Stalinit dhe
Titos, té cilét, pér sa i pérket Shqipérisé, me ¢do kusht kérkonin gé
té mbéshtetet vetém "Fronti Nacionalclirimtar”, me né krye
PKSH, ndérsa organizatat tjera antikomuniste shgiptare té
shpallen si bashképunétore té fashizmit. Pa marré parasysh kété,
géndrimi i Parisé Nacionaliste Shgiptare nuk do té ndryshonte.
Vendosméria e preré e shqgiptaréve, mund té shihet edhe né njé
shkrim botuar né "Zanin e Sharrit". Veg tjerash aty thuhej: "Zani i
Sharrit do té tregojé se shumica dérmuese e banoréve té kétyre
viseve shqiptare ka me vendos mbi fatin e vet dhe se ky vendim
éshté i shkurté dhe i premé: Bashkim me nanén Shqipéri e kurré
mé jashté prehrit té saj... Pra, Sharri po e ngren zanin dhe po thoté
se nuk lejoné ma kambé té huaj né kéto vise thjeshté shqiptare.
Nuk lejon ma gé lakmija e té huajve té plotésohet né kéto vise...
Zani i Sharrit do t’u tregojé se kéto vise nuk kané tjetér ideologji
veg shqiptarizmés, zjarrit pér bashkim e ¢lirim".*?

Mesazhet e "Zanit té Sharrit”, né fakt ishin mesazhe té
popullit shqiptar, té cilét kishin krijuar njé elité politike dhe
ushtarake, té gatshme té sakrifikonte vetveten, vetém e vetém té
arrihet ideali i kamotshém i shqiptaréve té késaj ane: "Clirimi dhe
Bashkimi Kombétar". Kjo elité né kété kohé géndronte fuqgishém
prané organizatés "Lidhja Il e Prizrenit", e cila udhéhiqte pushtetin
legjislativ dhe ekzekutiv. Né ballé té késaj elite géndronin
intelektualét si: Shefqget Shkupi, Shaip Kamberi, Kadri Saliu,
Azem Marana, Nexhmedin Besimi etj., si dhe ushtarakét né krye
me: Xhemé Gostivari, Agif Recani, Sulé Hotla, Mefail Zajazi,
Memish Bukoviku, Arif Kapetani, Uké Cami, Mehmet Bushi,
Murat Labénishti e shumé té tjeré.

53 7ani i Sharrit, Tetové, 5 tetor 1944, f. 1.



